
Shri Chandrashekhara Bharati Ashtottara Shatanamavali

శ్రీచన్ద్రశేఖరభారత్యష్టోత్తరశతనామావలిః   

సదాత్మధ్యాననిరతం విషయేభ్యః పరాఙ్ముఖమ్ ।
నౌమిశాస్త్రేషు  నిష్ణాతం  చన్ద్రశేఖరభారతీమ్  ॥
శ్రీశ ‍ృఙ్గపురపీఠేశాయ  నమః ।
శ్రీవిద్యాజపతత్పరాయ  నమః ।
సునన్దనాశ్వయుక్కృష్ణమఘర్క్షైకాదశీభవాయ    నమః ।
ప్లవాబ్దసితమాఘీయపఞ్చమీప్రాప్తమౌఞ్జికాయ      నమః ।
పరీధావిశరచ్చైత్రప్రాప్తతుర్యాశ్రమక్రమాయ       నమః ।
చన్ద్రశేఖరశబ్దాద్యభారత్యాఖ్యావిరాజితాయ   నమః ।
శఙ్కరాదిగురూత్తంసపారమ్పర్యక్రమాగతాయ  నమః ।
చన్ద్రమౌలిపదామ్భోజచఞ్చరీకహృదమ్బుజాయ  నమః ।
శారదాపదపాథోజమరన్దాస్వాదలోలుపాయ  నమః ।
సురత్నగర్భహేరమ్బసమారాధనలాలసాయ నమః । ౧౦
దేశికాఙ్ఘ్రిసమాక్రాన్తహృదయాఖ్యగుహాన్తరాయ    నమః ।
శ్రుతిస్మృతిపురాణాదిశాస్త్రప్రామాణ్యబద్ధధియే     నమః ।
శ్రౌతస్మార్తసదాచారధర్మపాలనతత్పరాయ  నమః ।
తత్త్వమస్యాదివాక్యార్థపరిచిన్తనమానసాయ  నమః ।
విద్వద్వృన్దపరిశ్లాఘ్యపాణ్డిత్యపరిశోభితాయ    నమః ।
దక్షిణామూర్తిసన్మన్త్రజపధ్యానపరాయణాయ  నమః ।
వివిధార్తిపరిక్లిన్నజనసన్దోహదుఃఖహృదే   నమః ।
నన్దితాశేషవిబుధాయ  నమః ।
నిన్దితాఖిలదుర్మతాయ  నమః ।
వివిధాగమతత్త్వజ్ఞాయ  నమః । ౨౦
వినయాభరణోజ్జ్వలాయ  నమః ।
విశుద్ధాద్వైతసన్దేష్ట్రే     నమః ।
విశుద్ధాత్మపరాయణాయ  నమః ।

విశ్వవన్ద్యాయ  నమః ।
విశ్వగురవే నమః ।
విజితేన్ద్రియసంహతయే  నమః ।
వీతరాగాయ నమః ।
వీతభయాయ నమః ।
విత్తలోభవివర్జితాయ  నమః ।
నన్దితాశేషభువనాయ  నమః । ౩౦
నిన్దితాఖిలసంసృతయే  నమః ।
సత్యవాదినే నమః ।
సత్యరతాయ నమః ।
సత్యధర్మపరాయణాయ నమః ।
విషయారయే నమః ।
విధేయాత్మనే నమః ।
వివిక్తాశాసుసేవనాయ నమః ।
వివేకినే నమః ।
విమలస్వాన్తాయ నమః ।
విగతావిద్యబన్ధనాయ  నమః । ౪౦
నతలోకహితైషిణే  నమః ।
నమ్రహృత్తాపహారకాయ  నమః ।
నమ్రాజ్ఞానతమోభానవే   నమః ।
నతసంశయకృన్తనాయ నమః ।
నిత్యతృప్తాయ నమః ।
నిరీహాయ నమః ।
నిర్గుణధ్యానతత్పరాయ  నమః ।
శాన్తవేషాయ నమః ।
శాన్తమనసే నమః ।
శాన్తిదాన్తిగుణాలయాయ నమః । ౫౦
మితభాషిణే నమః ।
మితాహారాయ నమః ।
అమితానన్దతున్దిలాయ   నమః ।
గురుభక్తాయ నమః ।
గురున్యస్తభారాయ నమః ।

గురుపదానుగాయ నమః ।
హాసపూర్వాభిభాషిణే నమః ।
హంసమన్త్రార్థచిన్తకాయ    నమః ।
నిశ్చిన్తాయ నమః ।
నిరహఙ్కారాయ నమః । ౬౦
నిర్మోహాయ నమః ।
మోహనాశకాయ నమః ।
నిర్మమాయ నమః ।
మమతాహన్త్రే నమః ।
నిష్పాపాయ నమః ।
పాపనాశకాయ నమః ।
కృతజ్ఞాయ  నమః ।
కీర్తిమతే  నమః ।
పాపాగభిదురాకృతయే నమః ।
సత్యసన్ధాయ  నమః । ౭౦
సత్యతపసే నమః ।
సత్యజ్ఞానసుఖాత్మధియే  నమః ।
వేదశాస్త్రార్థతత్త్వజ్ఞాయ     నమః ।
వేదవేదాన్తపారగాయ నమః ।
విశాలహృదయాయ నమః ।
వాగ్మినే నమః ।
వాచస్పతిసదృఙ్మతయే నమః ।
నృసింహారామనిలయాయ నమః ।
నృసింహారాధనప్రియాయ  నమః ।
నృపాల్యర్చితపాదాబ్జాయ  నమః । ౮౦
కృష్ణరాజహితే  రతాయ నమః ।
విచ్ఛిన్నహృదయగ్రన్థయే   నమః ।
జ़్విచ్ఛిన్నాఖిలసంశయాయ నమః ।
విద్వచ్ఛిరోభూషణాయ నమః ।
విద్వద్వృన్దదృఢాశ్రయాయ   నమః ।
భూతిభూషితసర్వాఙ్గాయ  నమః ।
నతభూతిప్రదాయకాయ  నమః ।

త్రిపుణ్డ్రవిలసత్ఫాలాయ   నమః ।
రుద్రాక్షైకవిభూషణాయ  నమః ।
కౌసుమ్భవసనోపేతాయ నమః । ౯౦
కరలగ్నకమణ్డలవే  నమః ।
వేణుదణ్డలసద్ధస్తాయ   నమః ।
అప్పవిత్రసమన్వితాయ  నమః ।
దాక్షిణ్యనిలయాయ నమః ।
దక్షాయ నమః ।
దక్షిణాశామఠాధిపాయ నమః ।
వర్ణసఙ్కరసఞ్జాతసన్తాపావిష్టమానసాయ    నమః ।
శిష్యప్రబోధనపటవే  నమః ।
నమ్రాస్తిక్యప్రవర్ధకాయ     నమః ।
నతాలిహితసన్దేష్ట్రే   నమః । ౧౦౦
వినేయేష్టప్రదాయకాయ   నమః ।
హితశత్రుసమాయ  నమః ।
శ్రీమతే  నమః ।
సమలోష్టాశ్మకాఞ్చనాయ  నమః ।
వ్యాఖ్యానభద్రపీఠస్థాయ   నమః ।
శాస్త్రవ్యాఖ్యానకౌతుకాయ  నమః ।
జగతీతలవిఖ్యాతాయ నమః ।
జగద్గురవే  నమః । ౧౦౮
శ్రీచన్ద్రశేఖరభారతీమహాస్వామినే   నమః ।
ఇతి శ్రీమజ్జగద్గురు    శ్రీచన్ద్రశేఖరభారతీమహాస్వామినాం 

అష్టోత్తరశతనామావలిః   సమాప్తా ॥
Encoded and proofread by Vasanth Sa gsathyaarumugam at gmail.com

Shri Chandrashekhara Bharati Ashtottara Shatanamavali

pdf was typeset on June 28, 2023

4 sanskritdocuments.org



శ్రీచన్ద్రశేఖరభారత్యష్టోత్తరశతనామావలిః   

Please send corrections to sanskrit@cheerful.com

chandrashekharabhAratyashtottarashatanAmAvalI.pdf 5


	Document Information
	Document Text
	Document Credits

